
„Itoe saja taoe betoel," menjaoet itoe chef dari generale staf dalem bahasa Frans. „Balatentara kita gampang menjebrang di sini. Biarlah saja berdjalan lebi doeloe . "



„Baek kita orang prenta satoe barisan Circassie berdjalan lebi doeloe , " kata lagi Serdar Ekrim'
sambil gojang kapala, sebab ia koerang pertjaja bitjaranja Rifaat pacha dan 'inilah ada dengen sepantesiija. „Itoe barisan biasa menjebrang di soengi jang lebar dan iaorang moesti kasi kabar ,apa aer soengi tiada ada terlaloe deres boeat barisan snapan menjebrang. Tjobalah prenta satoe
orang pergi pada Hassan bei dan minta dikirim 50 orang boeat djalanken itoe prenta . "



Rifaat pacha prenta satoe luitenant pergi pada Hassan bei boeat sampeken titanja panglima
prang. Kamoedian ini luitenant djalanken itoe prenta d a n tiada lama poela ia balik kombali
pada Mohamed Ali dengen membri kabar, di itoe pagi ia soeda preksa ini soengi jang aernja
tiada sebrapa dalem dan tiada terlaloe deres boeat soldadoe menjebrang.



Sedeng Mohamed Ali masi bitjara sama Rifaat pacha, datenglah satoe soldadoe koeda, pakeannja seperti soldadoe dari barisan pendjaga atana Sultan. Ini soldadoe toeroen dari koedanja dan seraken satoe soerat besar pada Serdar Ekrim.
Sekalian officier jang ada di sitoe semoea menahan napas , kerna iaorang taoe, itoe soldadoe tentoe
ada bawa satoe soerat penting dari kraton, keba-

